№1 Тақырып: Халық миграциясының классикалық және қазіргі теориялары.
1. Е. Равенштейн «Миграция заңдылығы» еңбегі.
2. Эверетт С. Лидің миграция теориясы.
3. Х.Г. Дунканның «Ұрпақаралық ассимиляция» теориясы.

Миграция (лат. Migratio - көші-қон, қоныс аудару) — адамдардың (мигранттардың) қандай да бір аумақтардың шекарасынан өтіп, ұзақ уақытқа немесе біржолата қоныс тебу процесі.
Халық көші-қонын бірегейлендірудің негізгі белгілерінің бірі - қандай да бір аумақтың әкімшілік шекарасын кесіп өту (мемлекет, аудан, аймақ, қала және т.б.). Осы негізде ең алдымен, халықаралық (мемлекетаралық) және ішкі миграцияны анықтайды. Ӏшкі көші-қон ел халқының жалпы санын өзгертпейді, халықаралық көші-қон әлем елдеріндегі халық санының өзгеруіне әкеледі, көбіне азаматтықты өзгерту орын алады. Сондай-ақ қала ішіндегі аумақтық көші-қондар («қала-қала»), ауылдық жерлердегі ("ауыл-ауыл"), қалалық және ауылдық жерлердің өзара көші-қон алмасуы ("ауыл-қала",
«қала-ауыл»). Мерзімдік белгілеріне қарай қайтып оралмайтын (ішкі көші- қон, эмиграция, иммиграция) және қайтып оралатын миграция (ұзақ мерзімді, мезгілдік, үздік- создық, ауық-ауық көші-қон) түрлері анықталған.
Түрлеріне қарай ерікті, мәжбүрлі, заңсыз көші-қон болып бөлінеді. Халықтың көші-қоны себептеріне қарай жіктеу де аса маңызды. Келесідей себептер анықталады: экономикалық, әлеуметтік, әскери, демографиялық (отбасы бірлесуі, некелік миграция), мәдени, саяси, діни және этникалық.
Кең эмпирикалық материалға сүйене отырып, Э. Равенштейн алғашқылардың бірі болып көші-қон процестерінің негізгі ерекшеліктерін атап өтті. Оның заңдары негізінен сипаттамалы болғанымен, көші-қон процестерін модельдеу және концептуализациялау саласындағы кейінгі жұмыстарға үлкен әсер етті.
Белгілі ағылшын әлеуметтанушысы, картограф Э. Равенштайн көші- қонның өзіне тән ерекшелігі ретінде ауыл тұрғындары қала тұрғындарына қарағанда көші-қонға бейім екенін жазады.
Э.Ли миграцияның таңдаулы процесс екенін және бірдей факторлар әртүрлі адамдарға әртүрлі әсер етуі мүмкін екенін атап өтеді. Оның айтуынша, тартылыс факторлары шыққан аймақта белгілі бір позициясы бар жоғары білімді адамдарға көбірек әсер етеді, бірақ олар басқа жерде жақсы мәмілелер алуы мүмкін.
Теория мигранттың эконометриялық сипаттамаларына және оның өмірлік циклінің кезеңдеріне үлкен көңіл бөледі. Алайда Э.Ли экономикалық емес факторларды назардан тыс қалдырып, миграцияның экономикалық факторларына назар аударады. Миграцияның көптеген ұтымды себептеріне қарамастан, бұл процеске иррационалды және жеке себептер әсер етуі мүмкін.

Ассимиляция (лат.Assimilatio - ұқсасу, сіңісу, сіңу, т.б.) саны аз, саяси- әлеуметтік ахуалы төмен халықтың өзінен саны да, қуаты да көп халықтың басыңқы ықпалы нәтижесінде сол халық құрамына біртіндеп сіңіп, жұтылып кету құбылысы.
Ассимиляция барысында бір халық өзінен үлкен екінші доминант халыққа сіңіп кетіп, ана тілін, әдет-ғұрпын, дінін, мәдениетін, өзіндік сана-сезімін, т.б. ұлттық ерекшеліктерін жоғалтады. Ассимиляция екі жолмен жүреді: күштеу арқылы немесе табиғи жолмен.

